
Efeesunkooɓe 2:2 on jokkunooɓe laawol bonngol ngol aduna oo jokki ngol, on
ɗowtaninooɓe laamiiɗo baawɗe gonɗe dow mbeeyu ɗee oo. Laamiiɗo oo yo
Ibiliisa golloowo faa hannde ley yimɓe saliiɓe Laamɗo ɓee.

Matta 6:10 Yo Laamu maa war. Yo muuyɗe maa ngaɗe dow leydi no ngaɗiraa
dow kammu nii.

Luuka 22:42 omo wiya: --Baaba, so a muuyii, woɗɗinam ndee horde bone. Kaa
pati laatoo sago am, laatoo sago maa aan!

Yuhanna 16:7-9 Ɗum fuu e taweede, miɗo haalana on goonga: yaadu am ɓuri
moƴƴande on. Sabi so mi yahaali, Balloowo on oo warataa. Kaa so mi yehii,
mi neldan on mo. 8 So o warii, o ɲiŋan aduna oo banngal luutti e fooccitaare
e sariya. 9 Banngal luutti, sabi ɓe ngoonɗinaali kam.

2 Timote 2:10 Ɗum waɗi so miɗo muɲa huunde fuu saabe suɓaaɓe ɓee, yalla
kamɓe duu eɓe keɓa kisindam iwɗam e Iisaa Almasiihu ɗam, ɓe naata e
teddeengal mum faa abada.

Romankooɓe  15:20,21  20Kasen  duu,  gila  arannde  anniya  am yo  waajaade
Kabaaru Lobbo oo ɗo innde Almasiihu ndee yottanooki pati mi maha dow
maadi  neɗɗo  goɗɗo,  21  no  Binndi  ɗii  mbiiri  nii:  "Ɓe  njottinanooka  haala
makko  ɓee  njiyoyan,  ɓe  nanaalino  kabaaru  makko  ana  haalee  ɓee
paamoyan."

Golle Nelaaɓe 2:36,37 Yo suudu baaba Israa'iila fuu taƴor Laamɗo waɗii Iisaa
mo tontu-ɗon e leggal bardugal oo Joomiraaɗo, waɗii ɗum Almasiihu. 37 Nde
ɓe nannoo kaa haala ndee, ɓe taƴi sanne, ɓe mbii Piyeer e nelaaɓe heddiiɓe
ɓee: --Sakiraaɓe, koɗum min ngaɗata?

Ibraninkooɓe 4:2 Sabi enen duu en mbaajiraama kabaaru lobbo no njaatiraaɓe
men mbaajiraano nii. Kaa kamɓe, waaju mo ɓe nani oo nafaali ɓe sabi ɓe
kettinoraaki mo goonɗinal.

Yeremiya  24:7 - Matta 22:37 Iisaa jaabii  mo, wii:  --Yiɗir  Laamɗo Joomiraaɗo
maa ɓernde maa fuu e yonki maa fuu e hakkille maa fuu.

Golle  Nelaaɓe 16:14  Debbo dewoowo  Laamɗo,  biyeteeɗo  Lidiya,  coottoowo
kaddule  boɗeeje,  jeyaaɗo  ngalluure  wiyeteende  Tiyatira,  ana  hettinoo.
Joomiraaɗo udditi ɓernde makko yalla omo goonɗina ko Pool waajotoo koo.

Matta 13:14-16 Nii ko Laamɗo waɗunoo e hunduko annabi Esaaya koo tabitiri e
maɓɓe:  "On  kettinto  faa  palon  noppi,  kaa  on  paamataa.  On  ƴeewan  faa
puttinon gite, kaa on njiyataa. 15 Sabi yimɓe ngol leɲol laatike tiiɗuɓe ko'e:
Ɓe cukkii noppi maɓɓe, ɓe muɓɓii gite maɓɓe, so wanaa ɗum gite maɓɓe
njiyan, noppi maɓɓe nanan, hakkillaaji maɓɓe paaman, ɓe tuuban, mi sellina
ɓe." 16 Kaa onon, on mbelii hoore: gite mooɗon ana njiya, noppi mooɗon duu
ana nana!



Esaaya  6:9,10 - Golle Nelaaɓe 28:27 Sabi ngol leɲol ɓernde mum yoorii.  Ɓe
cukkii noppi maɓɓe, ɓe mbumnii gite maɓɓe, pati gite maɓɓe njiya, pati noppi
maɓɓe nana, pati hakkillaaji maɓɓe paama, sako ɓe ngarta mi sellina ɓe."

Marka 4:11,12 O wii ɓe: --Onon, on ndokkaama faamde goonga tedduɗo haala
Laamu Laamɗo oo. Kaa wonɓe sella ɓee, huunde fuu e banndol kaalaniran-
mi ɓe. 12 Ɗum waɗi so: "ana ƴeewa faa gasa tawa njiyataa, ana nana faa
laaɓa paca tawa paamataa, sako ɓe tuuba so ɓe njaafee."

Yuhanna  12:39,40 Ɓe mbaawaano goonɗinde, sabi Esaaya wii  kasen: 40 "O
wumnii  gite  maɓɓe,  o  helii  hakkillaaji  maɓɓe,  pati  gite  maɓɓe  njiya,  pati
hakkillaaji maɓɓe paama sako ɓe tuuba, so mi sellina ɓe."

Romankooɓe 11:7,8 Ndennoo, hono laatii? Ko laatii dee, Israa'iilankooɓe ɓee
keɓaali ko ndaartunoo koo, ɓe Laamɗo suɓii ɓee nii keɓi ɗum. Woɓɓe ɓee,
ɓerɗe mum'en mbumnaa 8 no winndorii nii: "Laamɗo uddii hakkillaaji maɓɓe,
wumnii gite maɓɓe, faaɗinii noppi maɓɓe. Faa hannde non worri."

2 Tesaloniikiyankooɓe 2:10,11 kaɲum e ooɲaare fuu faa jaayra halkotooɓe ɓee,
sabi  ɓe  njaɓaali  yiɗude  goonga  baawɗo  hisinde  ɓe  oo.  11  Saabe  ɗum,
Laamɗo hokki ɓe semmbe majjinoowo, faa waddana ɓe goonɗinde fenaande

Matta 13:18-23 --Ndennoo, kettinee maanaa banndol aawoowo ngol. 19 Neɗɗo
fuu  nanɗo  haala  Laamu  Laamɗo  tawee  faamaali  ɗum,  bonɗo  oo  waran,
ɗoofa ko aawaa e ɓernde mum koo. Kabaaru oo neɗɗo ana nanndi e laawol
ɗo aawdi ndii saami ɗoo. 20 Kabaaru aawdi saamundi e korokaaƴe ndii, ana
nanndi e neɗɗo nanoowo konngol ngol so jaɓɓoroo ngol seyo ɗon e ɗon. 21
Kaa ngol walaa ɗaɗi e makko, o nanngan ngol wakkati gooto tan. So ɗum
ɓillike naa so o torrike saabe konngol ngol, o yankiran ɗon e ɗon. 22 Kabaaru
aawdi saamundi e kebbe ndii, ana nanndi e neɗɗo nanoowo konngol ngol, so
sugullaaji  aduna e koomti  jawdi  cuuma ngol,  ngol  laatoo dimarol.  23 Kaa
kabaaru aawdi saamundi e leydi mbelndi ndii, ɓeen ngoni nanooɓe konngol
ngol so paama ngol. Oon wakkati, ɓe ndiman ɓiɓɓe: yoga teemedere, yoga
capanɗe jeegom, yoga capantati.

2 Korintunkooɓe 3:15,16 Goonga, faa e ɲalooma mo ngon-ɗen e mum jooni oo,
so  Tawreeta  Muusaa  ana  janngee,  heedoode  ndee  ana  heddii  huurde
hakkillaaji maɓɓe. 16 Kaa so neɗɗo warti e Joomiraaɗo fuu, heedoode ndee
huncete iwde e mum.

Hosee'a  11:3-7  -  Matta  11:28-30  Onon  yimɓe  tampuɓe  roondaade  donnge
tedduɗe, on fuu ngaree e am, mi fowtinan on. 29 Ɗalee mi fawa tekkere am e
dow mon, accon mi janngina on, sabi miɗo sawrii, miɗo leyɗinkinii, on tawan
hen  fowtere  yonkiiji  mooɗon.  30  Sabi  tekkere  am  ana  yaafi  roondaade,
donngal am ana huyfi.

Golle Nelaaɓe 26:18 yalla aɗa feerta gite maɓɓe, ɓe iwa e nimre, ɓe ngarta e
fooyre, ɓe iwa e junngo Ibiliisa, ɓe ngarta e Laamɗo, ɓe keɓa yaafeede luutti,
ɓe ndonida e sennaaɓe ɓee saabe ko ɓe goonɗini kam koo."

2 Timote 2:24-26 Sabi maccuɗo Joomiraaɗo haanaa dukideede, ko haani tan



laataade newaniiɗo yimɓe fuu, baawɗo jannginde, jom muɲal, 25 ne'iroowo
yeddooɓe ɓee jam-jam miilde Laamɗo hokka ɓe no ɓe tuubira, ɓe paama
goonga, 26 faa hakkillaaji maɓɓe ngarta, ɓe kisa e piccal Ibiliisa nannguɗo ɓe
so ana gollina ɓe muuyɗe mum oo.

Ɓanngingol  3:17-19 Aɗa wiya: 'Mi galo, mi mooɓtii jawle, mi hasindinaa e fay
huunde.'  Tawee nee, a anndaa a ɲaaɗɗo hoore a jurminiiɗo a baasuɗo a
bumɗo a kolɗo! 18 Miɗo waaje: soodu e am kaŋŋe laɓɓiniraaɗo yiite, yalla
aɗa heɓa jawdi, coodaa e am kaddule daneeje ɓoorno-ɗaa, yalla aɗa suura
hersa terɗe maa ɓole ɗee, coodaa e am nebam ngujaa gite maa yalla jiile
maa ana laaɓa. 19 Miin, miɗo fela miɗo ne'a yimɓe ɓe njiɗu-mi. Ndennoo,
darana ko moƴƴi, tuubaa!

2  Korintunkooɓe  7:10  Sabi  sugulla  kawroowo  e  sago  Laamɗo  oo  waddata
tuubugol,  tuubugol  ngol  waddata kisindam,  mimsee walaa e majjum.  Kaa
sugulla aduna, maayde waddata.

1 Kaanankooɓe 18:37 - God turned heart back to God
2  Korintunkooɓe  4:4  Ɓeen  ngalaa  goonɗinal,  sabi  Ibiliisa  wumni  hakkillaaji

maɓɓe pati ɓe njiya fooyre Kabaaru Lobbo kolloowo darja Almasiihu jogiiɗo
mbaadi Laamɗo oo.

Luuka 8:11-15 Maanaa banndol ngol annii: aawdi ndii yo konngol Laamɗo. 12
Yimɓe yogaaɓe ana nanndi e laawol. So ɓe nanii konngol ngol fuu, Ibiliisa
waran itta ngol e ɓerɗe maɓɓe pati ɓe ngoonɗina, sako ɓe kisa. 13 Yogaaɓe
ana nanndi e korokaaƴe. Ɓe nanan konngol ngol, ɓe njaɓɓoroo ngol seyo.
Kaa ngol walaa ɗaɗi e maɓɓe, wakkati gooto tan ɓe ngoonɗinta. Nde soobee
oo wari fuu, ɓe njoppan. 14 Yogaaɓe ana nanndi e nokku kebbe ɗo aawdi
ndii  saami ɗoo.  So ɓe nanii  konngol  ngol  tan,  ɓe mbittan,  sabi  sugullaaji
aduna e joote jawdi e giɗaaɗe yonki cuuman ngol ngol waasa ɓenndude. 15
Kaa ɗo aawdi ndii saami e leydi mbelndi ɗoo, ɓeen ngoni nanirooɓe konngol
ngol ɓerɗe belɗe, laaɓuɗe, so kayba ngol faa ngol rima.

Golle Nelaaɓe 15:11 E moƴƴere Joomiraaɗo men Iisaa ngoonɗinir-ɗen so kisu-
ɗen, hono non kamɓe duu.

Romankooɓe 8:13 So on nguurdii no giɗaaɗe yonki ngorri nii fuu, on maayan.
Kaa so on mbardii giɗaaɗe ɗee Ruuhu Laamɗo oo, on nguuran.

